
Аннотация. Ушбу мақолада мактабгача таълим муассасалари тарбиявий 

тадбирларда миллий-маънавий қадриятлардан фойдаланиш ва урф-одатларга ўргатиш 

хақида фикр юритилган. 

Калит сўзлар: Меҳржон, хотира ва қадрлаш куни, наврўз, қариялар куни 

меҳнатсеварлик руҳида тарбиялаш, меҳнат фахрийлари билан учрашув. 

USE OF NATIONAL-SPIRITUAL VALUES IN EDUCATIONAL ACTIVITIES OF PRE-

SCHOOL EDUCATIONAL INSTITUTIONS. 

Abstract. This article discusses the use of national-spiritual values and teaching traditions 

in preschool educational institutions. 

Keywords: Mehrjan, day of memory and appreciation, Navruz, day of the elderly education 

in the spirit of hard work, meeting with labor veterans. 

ИСПОЛЬЗОВАНИЕ НАЦИОНАЛЬНО-ДУХОВНЫХ ЦЕННОСТЕЙ В 

ОБРАЗОВАТЕЛЬНОЙ ДЕЯТЕЛЬНОСТИ ДОШКОЛЬНЫХ ОБРАЗОВАТЕЛЬНЫХ 

УЧРЕЖДЕНИЙ. 

Аннотация. В данной статье рассматривается использование национально-

духовных ценностей и педагогических традиций в дошкольных образовательных 

учреждениях. 

Ключевые слова: Мехржан, день памяти и признательности, Навруз, день пожилых 

людей воспитание в духе трудолюбия, встреча с ветеранами труда. 

 

Ёш авлод маънавиятини бойитиш, тарбиявий ишлар мазмунини такомиллаштириш, 

ғоявий мафкуравий бўшлиқ пайдо бўлишига йўл қўймаслик-мустақилликни 

мустаҳкамлашнинг стратегик вазифалардан биридир. Ижтимоий мактабгача таълим 

муассасасида ўтказилаётган тарбиявий тадбирлар, мактабгача ёшдаги болаларни маънавий-

аҳлоқий қадриятлар руҳида тарбиялашда таълим-тарбия тизимининг муҳим қимидир.  

«Болажон» дастурида мактабгача таълим муассасасида гурухдан ташқари 

машғлуотлар ишлари кўнгиллилик фаолияти турини танлашда мустақиллик, ўзаро ҳурмат 

ва ҳамкорлик принциплари асосида ота-она истаги, болаларнинг қизиқиши, интилиши ва 

қобилиятларини ҳисобга олган ҳолда ўтказилиши белгилаб қўйилган. Айнан мана шу 

принциплар таълим-тарбиянинг давоми сифатида турли мавзудаги маърузалар, савол-

жавоблар, суҳбатларда қатнашиш орқали мактабгача таълим муассасаси тарбияланувчига 

аънавий савиясини бойитишга, тарълим-тарбия жараёнида берилган маънавий тушунчалар, 

кўникмаларни мустаҳкамлайди, қушимча маълумотлар билан бойитади, маънавий 

қадриятларга қизиқишини оширади. Ижтимоий мактабгача таълим муассасасида тарбиявий 

тадбирларни амалга оширишда қатор изланишлар олиб борилди.  

Жумладан А.Рахматуллаев бу масалага ўқувчиларда меҳнатсеварлик фазилатларини 

тарбиялаш, А.Тилегегов - синфдан ташқари тарбиявий тадбирларда «Алпомиш» 

достонларидан фойдаланиш, А.Бозорова–ахлоқий тарбия нуқтаи назарларидан 

ёндашишган. Бироқ биз масаланинг ҳали кўп ўрганилмаган қирраси яъни ижтимоий 

мактабгача таълим муассасаларида тарбиявий тадбирларда миллий-маънавий 

қадриятлардан фойдаланишга қаратамиз. Мактабгача таълим муассасаси 

тарбияланувчилари билан олиб борилаётган маънавий-маърифий ишлар амалиётини 

ўрганиш гурухдан ташқари тарбиявий тадбирларнинг бой тизими мавжудлигини кўрсатди.  

Бу тизим танловлар, жисмоний тарбия мусобақалари, саҳна кўринишлари, суҳбат, 

айтишувлар, ўйинлар бадиий кечалар шунингдек, энг азиз, энг улуғ Мустақиллик байрами, 

8 декабрь – Конституция куни, 1 октябрь – ўқитувчи ва мураббийлар куни, 8 март – Ҳалқаро 

хотин қизлар байрами, умумҳалқ Наврўз байрами, Янги йил байрами, 9 май – хотира ва 

қадрлаш куни, ҳосил байрам ива бошқа қатор тадбирларни ўз ичига олади. Мазкур 

тадбирлар гуруҳ тарбиячилари, мактабгача таълим муассасаси мусиқа ўқитувчисининг 

йиллик тарбиявий ишлар режаларида акс эттирилмокда.   

 - «Ватанпарварлик ва байналмилал» тарбия бўлимида: «Уруш ва меҳнат 

фахрийлари билан учрашувлар уюштириш», байналмилаллик ва дўстлик, бошқа ҳалқлар 

миллий урф – одатлари ва қадриятларига ҳурмат мавзуларида суҳбатлар, «Оқ олтин» 

байрами, «Меҳржон», «Хотира ва қадрлаш куни», «Наврўз», «Қариялар куни» каби байрам 

ва маросимлар тўғрисида тушунчалар бериш ва нишонлаш, Ўзбекистон Республикаси 

Давлат рамзларига ҳурмат руҳида тарбиялаш, «Мустақил Ўзбекистон» стендини ташкил 

қилиш. - «Меҳнатсеварлик руҳида тарбиялаш» бўлимида: «Меҳнат фахрийлари билан 

учрашув», ишлаб чиқариш корхоналарига экскурсия уюштириш, «Шанбаликлар 

уюштириш», «Амир Темур ва темурийлар сулоласи ҳақида» суҳбатлар ўтказиш. - 

«Истеъдодли болаларни аниқлаш» бўлимида, бадиий тўгараклар ташкил қилиш, 

«Ўзбекистон - Ватаним маним», «Санъат байрами» қўшиқ танловларини ўтказиш. «Моҳир 

қўллар» танловини ўтказиш, шунингдек, Ўзбекистонимизнинг тарихий обидалари билан 

таништириш. - «Жисмоний тарбия» бўлимида мактабгача ёшдаги болаларни жисмоний 

камолотига қаратилган 8 та йўналиш кўзда тутилган. - «Эстетик тарбия» бўлими эса 

маънавий-маърифий ишлар тизимида ката аҳамиятга эга. Унда мактабгача таълим 

муассасаси гуруҳларини эстетик дид билан безаш, гуруҳ бурчакларини мазмунли ташкил 

килиш, жумладан «Жонли табиат бурчаги», «Оталар чойҳонаси» бурчаги, «Менинг оилам» 

бурчаги ва.х.. «Миллий рақс ва қўшиқлар» танловини ташкил қилиш. Мактабгача ёшдаги 

боланинг ҳар бир салбий сифат аввало, гуруҳдаги маънавий-маърифий ишнинг 

камчиликларидан бирини кўрсатади. Бинобарин, маънавий-маърифий ишлар 

самарадорлиги мактабгача таълим ёшдаги болалардаги ижобий фазилатларни бартараф 

қилиш билан биргаликда олиб борилишига боғлиқ. Бу йўналиш «Тарбияси оғир болалар 

билан ишлаш» йўналишида амалга оширилмоқда.  

Унда салбий сифатлари яққол намоён бўлаётган тарбияланувчиларни аниқлаш, 

жиноят кодекси тўғрисидаги билимларни энг содда ва болага тушунарли қилиб 

тушунтириш, гиёҳвандлик, ичкиликбозликнинг салбий оқибатларга олиб келиши ҳақидаги 

суҳбатларни мисоллар билан тушунтириш ишларини олиб бориш. Педагог – 

тарбиячиларнинг маънавий-маърифий ишлар бўйича фаолияти йиллик иш режалари 

педагогик кенгашда тасдиқланади ва мактабгача таълим услубчиси ҳузуридаги 

семинарларида муҳокама қилинади. Ушбу режам МТМ услубчиси томонидан тасдиқланиб, 

амалга оширилади. ҳар йили режалар янгиланиб, давр, миллий тараққиёт, мактабгача 

таълим муассасаси олдига қўйилган маънавий-маърифий талаблар асосида 

такомиллаштирилиб борилади. Мактабгача таълим муассасасида маънавий-маърифий 

ишларни амалга оширишнинг педагогик таҳлили қуйидаги ҳулосаларни берди.  Маънавият 

ишларни режалаштиришда ягона умумий ёндашув ишлаб  чиқилмаган. Натижада 

тарбиячилар режалаштиришга а) тарбия йўналишлари тамойилидан (ахлоқий тарбия, 

мехнат тарбияси). б) календар ёндашув (сентябрь, октябрь). в) ташкилий субъектлар 

тамойилларидан келиб чиқиб ёндашмоқдалар.  Иш режаларида ва амалиётда мактабгача 

таълим ёшдаги болаларнинг миллий маънавиятини шакллантириш масаласи махсус 

белгилаб олинмаган. Бу эса маънавий, мафкуравий ишлар мақсад ва натижаларнинг мавҳум 

бўлиб қолишига сабаб бўлмоқда.  Маънавий-маърифий ишларда мактабшгача ёшдаги 

болалар ёш,  интеллектуал имкониятларини ҳисобга олиш, табақалашган ёндашувни амалга 

оширишга қаратилган услубий тавсиялар йўқлиги туфайли, мактабгача таълим муассасаси 

тарбиячилари олдида қийинчиликлар пайдо бўлмоқда.  Мактабгача таълим муассасаси 

тарбияланувчилари билан олиб  борилаётган маънавий – маърифий ишларда маънавий 

қадриятлардан фойдаланиш масаласи назарий, услубий жиҳатдан ишлаб чиқилмаган.  

Амалиётда эса маънавий қадриятларнинг мактабгача ёшдаги болалар учун бундай 

энг муҳим ва яқин манбаидан фойдаланиш талаб даражасидан анча паст. Илғор тажрибада 

эса, мазкур маънавий-маърифий омил ўзининг бой самарасини бермоқда.  

- Миллий ғурур, умуминсоний қадриятлар, Ватанга муҳаббат уни эъзозлаш, 

Ватаннинг ҳар бир ҳовуч тупроғининг қадрига етиш, ўз она диёри қадрини билиш, шу 

ўлкада яшаб ўтганлар руҳини шод этишдан бошланади. «Ватан-остонадан бошланади» 

деган хикматни тарбияланувчилар онгига сингдиришни мақсад қилиб қўйдим. Тарбиячилар 

томонидан Тошкент шаҳрининг пайдо бўлиш тарихи, маориф маданияти, ишлаб чиқариши, 

завод ва фабрикаларнинг пайдо бўлиши, буюк шоир ва ёзувчи, ижодкорларнинг болалиги, 

ҳаёти шу жонажон шаҳарда кечганлиги, улар туғилган, яшаган маҳалла, кўчаларда ҳозир 

шу болалар яшаётганлиги мисоллар орқали ёрқин тасвирлаб берилди.  

